VENDIM
Nr. 19, daté 7.7.2022

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha, kryetare
Marsida Xhaferllari, anétare
Fiona Papajorgji, anétare
Sonila Bejtja, anétatre
Altin Binaj, anétar
Sandér Beci, anétar
Elsa Toska, anétare,

me sekretare Belma Lleshi, né datén 30.6.2022 mori né shqyrtim né seancé plenare mbi bazé
dokumentesh ¢éshtjen nr. 1(O) 2022 té Regjistrit Themeltar, qé u pérket:

KERKUES: ODISE XHELITA

SUBJEKT I INTERESUAR: BANKA E SHQIPERISE

OBJEKTT: Shfuqgizimi i vendimit nr. 00-2021-1362, daté 16.9.2021, té¢ Kolegjit Administrativ té
Gjykatés sé Larté, si i papajtueshém me Kushtetutén e Republikés sé Shqipérisé.

BAZA LIGJORE: nenet 4, pika 1, 11, pika 3, 15, 17, pika 1, 18, pikat 1 dhe 2, 35, pika 3, 41, pika
1,42, 43, 116, 142, pika 1 dhe 140, pika 2, té¢ Kushtetutés s¢ Republikés sé Shqipérisé; nenet 1, pika
2, 27, 39, 71, 71/a dhe 76, pika 6, té ligjit nr. 8577, daté 10.2.2000 “Pér organizimin dhe
funksionimin e Gjykatés Kushtetuese”, té ndryshuar (Zgi nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Elsa Toska, shqyrtoi parashtrimet e kérkuesit Odise Xhelita, i cili
ka kérkuar pranimin e kérkesés, prapésimet e subjektit té interesuar, Bankés sé Shqipérisé, qé ka
kérkuar rrézimin e kérkesés, si dhe diskutoi ¢é€shtjen né térési,

VEREN:

I
Rrethanat e ¢éshtjes

1. Né datén 22.7.2010 kérkuesi dhe shtetasja L.Z., né cilésiné e kredimarrésve, kané lidhur me ish-
Bankén Kombétare té Greqisé (banka NBG), dega Tirané, né cilésiné e kredidhénésit, kontratén nr.
3059 rep., nr. 790 kol., né shumén 29.300 euro pér blerje apartamenti.

2. Marrédhénia juridike e kontratés sé kredisé ka pérfunduar pér shkak té shlyerjes sé saj para
afatit t€ kohézgjatjes. Pérpara shlyerjes sé parakohshme té kredisé, kérkuesi i éshté drejtuar me
kérkesé Bankés sé Shqipérisé pér té ndérhyré népérmjet veprimeve korrigjuese, pér shkak se NBG-ja
kishte refuzuar té reduktonte interesat dhe kostot e aplikuara pér pjesén e pashlyer té kredisé pér
periudhén e mbetur sipas kontratés, penalitetet pér shlyerjen e parakohshme té kredisé, penalitetet
pér mosndryshim t€ kolateralit dhe shpenzimet pér sigurimin e jetesés e té pronés pér periudhén pas
shlyerjes sé detyrimit, duke shkelur késhtu legjislacionin bankar.

3. Me shkresén nr. 264/1 prot., daté 17.1.2014, Banka e Shqjipérisé ka informuar kérkuesin, ndér
té tjera, se, referuar nenit 31 té ligjit nr. 9662, daté 18.12.2006 “Pér bankat né Republikén e
Shqipérisé” (ligi nr. 9662/2006), rishikimi i kushteve té kontratés né rastet e shlyerjes sé
parakohshme té kredisé éshté e drejté e bankés tregtare qé e ka dhéné até, se kredia pér té cilén ka



aplikuar klasifikohet si kredi hipotekore dhe jo konsumatore, sé cilés i referohet ai, dhe se pas
kérkesés sé Bankés Kombétare té Greqisé drejtuar kompanisé “Interalbania” sh.a., primi i policés sé
sigurimit i éshté kthyer né datén 6.12.2013.

4. Né datén 29.1.2014 kérkuesi i éshté drejtuar me ankesé Bankés sé Shqipérisé ndaj shkresés sé
saj nr. 264/1 prot.,, dat€é 17.1.2014, ndérsa né datén 12.3.2014 me kérkesé pér pajisje me
dokumentacion, konkretisht kopje té vértetuara té té gjithé praktikés sé administruar prané saj né
lidhje me procedimin administrativ té iniciuar prej tij dhe shtetases L.Z., né cilésiné e kredimarrésve,
duke pérfshiré né vecanti aktet dhe dokumentacionin e rezultuar si pasojé e inspektimit té kryer.

5. Né pérgjigje té kérkesés sé tij pér pajisje me dokumentacion, me shkresén nr. 644/1 prot., daté
25.3.2014, Banka e Shqipérisé ka informuar kérkuesin se konkluzionet e rezultuara nga procesi
mbikéqyrés i ushtruar ndaj NGB-sé i jané véné né dispozicion me shkresén nr. 264/1, daté
17.1.2014 t€ saj, dhe se komunikimet mes Bankés sé Shqipérisé dhe bankés pérkatése kané karakter
konfidencial dhe nuk mund t’u vihen né dispozicion personave qé nuk e gézojné kété té drejté me
ligj.

0. Kérkuesi 1 éshté drejtuar Gjykatés Administrative té Apelit me kérkesépadi me objekt:
“Detyrimin e palés sé paditur, qé né ushtrim té funksionit 1€ saj, té kryejé veprimin administrativ ¢ realizimit 1¢
procesit té mbikéqyrjes né lidhje me kontraté kredie nr. 3559 rep., nr. 770 kol, daté 22.7.2010 1 lidhur me
“Banka NBG Albania” sh.a., népérmyjet kryerjes s¢ inspektimit té ploté, té konstatimit 1€ veprimeve né kundérvajtje,
si dbe 1 kryerjes s¢ veprimeve orriginese, duke marré masat pérkatése mbikéqyrése né pérfundim ¢ kétij procesi.
Detyrimin e palés sé paditur pér té mé pajisur me informacionin dhe dokumentet e pérdorura né procedurén e
mbikégyres”, pér té cilén gjykata, me vendimin nr. 11, daté 17.7.2014, ka vendosur rrézimin e saj.

7. Kérkuesi ka ushtruar rekurs ndaj vendimit t€ Gjykatés Administrative té Apelit, pér té cilin
Kolegji Administrativ i Gjykatés sé¢ Larté, me vendimin nr. 00-2021-1362, daté 16.9.2021, ka
vendosur mospranimin.

8. Né datén 11.2.2022 kérkuesi i éshté drejtuar me kérkesé Gjykatés Kushtetuese (Gjykata), duke
kérkuar shfuqizimin e vendimit t€ lartpérmendur té Gjykatés sé Larté. Né kérkesé ai ka kérkuar edhe
thirrjen si subjekt té interesuar té Inspektorit té€ Larté té Drejtésisé (ILD), i cili, sipas tij, pér shkak té
pérgjegjésive dhe kompetencave ekskluzive qé ka pér té inspektuar veprimtariné institucionale té
Gjykatés sé Larté, mund té kontribuojé né ¢éshtje.

9. Né datén 18.3.2022 Kolegji i Gjykatés Kushtetuese, né zbatim té nenit 32 té ligjit nr.
8577/2000, ka vendosur kalimin e ¢éshtjes pér shqyrtim né seancé plenare mbi bazé dokumentesh.
Gjykata ka vlerésuar t€ mos thérrasé ILD-né si subjekt té interesuar né gjykim, pasi ky subjekt nuk
ka gené palé né procesin gjyqésor té kundérshtuar dhe thirrja e tij nuk paraqet interes pér gjykimin
kushtetues t€é ¢éshtjes (shzh vendimin nr. 37, daté 5.11.2021 té Gjykatés Kushtetuese). Pér mé tepér, procesi
disiplinor i iniciuar nga kérkuesi né ILD ndaj gjyqtarit relator né Gjykatén e Larté, si dhe ai gjyqésor
jané konkurrues, né kuptimin qé mund té vazhdojné njékohésisht.

10. Né datén 29.3.2022 kérkuesit i éshté komunikuar shkresa e datés 23.3.2022 e Gjykatés, pér
njoftimin e kalimit té ¢éshtjes sé tij pér shqyrtim né seancé plenare mbi bazé dokumentesh, si dhe té
drejtén e paléve né gjykim pér té paraqgitur pretendimet me shkrim brenda datés 22.4.2022. N¢é datén
22.4.2022 kérkuesi 1 éshté drejtuar Gjykatés me kérkesé pér shtyrjen e afatit t€ parashtrimeve, ndérsa
né datén 2.6.2022 ka paragqitur pretendimet e tij me shkrim.

II
Pretendimet né Gjykatén Kushtetuese

11. Kérkuesi ka pretenduar se ndaj tij ésht€ zhvilluar njé proces i parregullt ligjor, duke
parashtruar né ményré té pérmbledhur se i jané cenuar:

11.1 E drejta pér t'u giyknar nga njé gjykaté e caktnar me lig, past:

11.1.1 Duke arsyetuar pér ligijshmériné e ekzekutimit té kontratés sé kredisé, gjykatat jané
shprehur edhe pér té drejtén subjektive té pronésisé, e cila éshté né kompetencé té gjykatave civile.



11.1.2 Né aktet e dosjes gjyqésore té Gjykatés sé Larté nuk rezultojné procedurat e shortit pér
caktimin e trupit gjykues né zbatim té vendimit nr. 47, daté 1.4.2021 té késhillit té késaj gjykate “Pér
caktimin e gjyqtaréve né pérbérje t€ kolegjeve té Gjykatés sé Larté dhe caktimin e gjyqtaréve né
pérbérje t€ trupave gjykues té secilit kolegj” (vendimi nr. 47/2021), ¢ka pérbén njé garanci procedurale
té munguar. Pér mé tepér, vendimi nr. 47/2021 e kishte humbur fuqiné me emérimin e dy gjyqtaréve
té rinj dhe, pér rrjedhojé, nuk sillte pasoja juridike.

11.2 E dregta e aksesit, pasi aktet e ndodhura né dosjen e Gjykatés sé Larté bien ndesh me
pércaktimet e nenit 4, pika 1, té€ Kushtetutés, me nenet 15, 36 dhe 92 té ligjit nr. 9154, daté 6.11.2003
“Pér arkivat” (ligii nr. 9154/2003), me normat tekniko-profesionale dhe metodologjiné e shérbimit
arkivor, si dhe me vendimin nr. 4, daté 19.6.2017 “Pér miratimin e rregullores sé njésuar t€ punés me
dokumentet né autoritetet publike té Republikés sé Shqipéris€” (vendimi nr. 4/2017) t€ drejtotit té
pérgjithshém t€ Arkivave. Shkelja e standardeve pér numértimin, evidentimin, sistemimin dhe
shfrytézimin e akteve, e kryer né kundérshtim me parimet e transparencés, gjurmueshmérisé e
monitorimit t€ procesit né Gjykatén e Larté dhe me nenin 42 t€ Kushtetutés, i ka kufizuar té drejtén
e aksesit, duke e detyruar té paraqesé kundérshtimet e tij vetém mbi bazén e akteve té inventarizuara
né dosjen e Gjykatés sé¢ Larté.

11.3 E dreta pér tu giykuar nga njé gjykaté e paanshme, pér shkak té shkeljes sé standardeve pér
numértimin, evidentimin dhe sistemimin e akteve né dosjen gjyqésore té Gjykatés sé Larté, ¢cka ka
béré qé kjo gjykaté t€ mos japé garanci t€ mjaftueshme procedurale pér té shmangur ¢do dyshim té
arsyeshém pér paanshmériné e saj, si dhe pér shkak té mungesés sé procedurave t€ shortimit mes
trupave gjykues nr. 1 dhe nr. 2 té Kolegjit Administrativ té¢ Gjykatés sé Larté, té pércaktuar né
vendimin nr. 47/2021 € Késhillit t€¢ Gjykatés sé Larté.

11.4 E drejta pér t'u dégiuar, pasi relacioni i gjyqtarit pér shqyrtimin paraprak té ¢éshtjes nga Gjykata
e Larté nuk pérmban daté ose té dhéna nése u éshté shpérndaré edhe anétaréve té tjeré té trupit
gjykues, ndérkohé qé gjykimi i ¢éshtjes vlerésohet té jeté kryer né njé hapésiré kohore prej 10
minutash. Po késhtu, referimi i Gjykatés sé Larté né jurisprudencén e saj pa cituar vendimmarrje
konkrete i ka cenuar té drejtén pér té€ debatuar pér kéto vendime, pér rrjedhojé pér t'u dégjuar.

11.5 Parimi i barazisé sé armeéve, pasi Kolegji Administrativ 1 Gjykatés sé Larté nuk ka marré
parasysh shtesén e rekursit té tij, té regjistruar né Gjykatén e Larté me nr. 2861 prot., daté 31.8.2021,
duke lejuar té€ prevalojné argumentet e palés kundérrekursuese. Po késhtu, kundérrekursi nuk
rezulton 1 dokumentuar né listén e akteve té administruara né dosje ose t’i jeté dorézuar relatorit té
céshtjes dhe anétaréve té tjeré té trupit gjykues.

11.6 Parimi i barazisé para ligjit dhe mosdiskriminimit, né drejtim t€ standardit ¢ gjykimit brenda njé afati t¢
arsyeshém, pasi né ndryshim nga ¢éshtjet e tjera té shqyrtuara né té njéjtén dit€ nga Gjykata e Larté,
¢éshtja e tij éshté gjykuar tej njé afati té arsyeshém.

11.7 Standardi i arsyetimit 1¢ vendimit gpygésor, pasi Gjykata e Lart€ nuk ka arsyetuar pér
bazueshmériné né ligj t€ géndrimeve té Gjykatés Administrative té Apelit, nuk ka pérfshiré né
vendim nene qé reduktimin e kostove té kredisé e njohin si pér krediné konsumatore, ashtu edhe pér
até hipotekare, si dhe nuk u ka dhéné pérgjigje pretendimeve té tij se Gjykata Administrative e Apelit
ka kegzbatuar kuadrin ligjor né fuqi, duke ngatérruar subjektet té cilave u drejtohet neni 91 i ligjit nr.
9662/2006, né cenim t€ sé drejtés pér informim. Po ashtu, Gjykata e Larté nuk ka interpretuar as
literalisht nenin 91 t€ ligjit nr. 9662/2006 né drejtim té subjekteve gé u drejtohet, kufizimeve qé
vendos né lidhje me informacionin e kérkuar, si dhe subjekteve pérfituese té informacionit. Pér
rrjedhojé, proceduralisht, kjo gjykaté nuk ka ushtruar funksionin e saj ligjor rishikues. Vendimi i saj
éshté kontradiktor, jologjik dhe nuk pérmban referenca ligjore dhe jurisprudenciale. Mungesa e
arsyetimit té vendimit gjyqésor ka cenuar edhe parimin e sigurisé juridike.

11.8 E drejta pér t'u njohur me t¢ dhénat personale, e garantuar nga neni 35, pika 3, 1 Kushtetutés, pasi,
pavarésisht kérkesave té tij, Banka e Shqipérisé nuk e ka informuar pér té dhénat e rezultuara ndaj tij
né pérfundim té procesit t€ mbikéqyrjes sé veprimeve té ish-Bankés Kombétare té Greqisé.



11.9 Zbatimi i keq i ligjit pér shkak se memo-ja e pérgatitur nga Zyra e Pérputhshmérisé,
PPT/Transparencés, Sektori i Mbikéqytjes, drejtuar drejtorit t& Departamentit t€ Mbikéqytjes sé
Bankés sé Shqipérisé, éshté hartuar pa u ushtruar pérgjegjésité dhe pa u marré vendim nga drejtori 1
kétij departamenti, sipas parashikimeve té pikés 3 t€ vendimit nr. 5, daté 11.2.2009 “Pér miratimin e
rregullores pér krediné konsumatore dhe krediné hipotekare pér individét” (vendimi nr. 5/2009) té
Bankés sé Shqipérisé.

12. Subjekti i interesuar, Banka e Shqipérisé, ka prapésuar me shkrim, duke kundérshtuar
pretendimet e kérkuesit si vijon:

12.1 Kérkesa éshté paraqgitur jashté afatit 4-mujor t€ parashikuar nga neni 71/a, pika 1, shkronja
“b”, i ligjit nr. 8577/2000.

12.2 Né kundérshtim me sa pretendon kérkuesi, ligji nr. 49/2012, daté 3.5.2012 “Pér organizimin
dhe funksionimin e gjykatave administrative dhe gjykimin e mosmarréveshjeve administrative” (/g
nr. 49/2012) dhe Kodi i Procedurés Civile (KPC) nuk pérmbajné pércaktime né lidhje me shortin.
Pretendimet e tij kané t€ béjné me mospérputhjen e akteve té€ brendshme té Gjykatés sé Larté me
ligjin nr. 9154/2003 dhe aktet e jera nénligjore, cka nuk pérbén shkelje kushtetuese.

12.3 Banka NBG Albania sh.a. éshté bleré dhe pérthithur nga Banka Amerikane e Investimeve,
sh.a. Po késhtu, kérkuesi e ka shlyer krediné ndaj asaj banke dhe detyrimi éshté mbyllur qé prej 9
vjetésh. Né kéto kushte, Banka e Shqipérisé nuk mund té ushtrojé mé asnjé kompetencé
mbikéqyrése e, pér rrjedhojé, kérkesa e kérkuesit e ka humbur objektin. Pér mé tepér, Banka e
Shqipérisé e ka luajtur rolin e saj mbikéqyrés, pavarésisht se konkluzionet nuk kénaqin interesat e
kérkuesit.

12.4 Pretendimi i kérkuesit pér cenimin e standardit t€ arsyetimit té vendimit €shté i pabazuar,
pasi né pikat 8, 9 dhe 10 té vendimit t€ saj Gjykata e Larté i ka dhéné pérgjigie pér shkaqget e
mospranimit té rekursit.

III
Vlerésimi i Gjykatés Kushtetuese

A. Pér legjitimimin e kérkuesit

13. Céshtja e legjitimimit (locus standi) éshté vlerésuar nga Gijykata si njé ndér aspektet kryesore qé
lidhet me inicimin e njé procesi kushtetues. Sipas neneve 131, pika 1, shkronja “f” dhe 134, pikat 1,
shkronja “i” dhe 2, t¢ Kushtetutés, si dhe nenit 71 té ligjit nr. 8577/2000, ¢do individ, person fizik
ose juridik, subjekt 1 sé drejtés private dhe publike, mund té véré né lévizje Gjykatén Kushtetuese pér
gjykimin pérfundimtar t€ ankesave kundér ¢do akti té€ pushtetit publik ose vendimi gjyqésor qé
cenon t€ drejtat dhe lirité themelore té garantuara né Kushtetuté.

14. Ankimi kushtetues individual, né ¢do rast, duhet té plotésojé edhe kriteret kumulative t€ nenit
71/a té ligjit nr. 8577/2000, gé lidhen me shterimin e mjeteve juridike, afatin e paraqitjes sé kérkesés,
pasojat negative t€ pésuara né ményré té drejtpérdrejté e reale, mundésiné pér rivendosjen e sé
drejtés sé shkelur, si dhe rregullimet e vecanta ligjore té shqyrtimit paraprak té kérkesés.

15. Kérkuesi, si individ, legjitimohet ratione personae, né kuptim té neneve 131, pika 1, shkronja “f”,
134, pika 1, shkronja “1” dhe 134, pika 2, té€ Kushtetutés, pasi ka qené palé né procesin gjyqésor, pér
té cilin ka ngritur pretendimet né Gjykaté, ndaj provon interesin e drejtpérdrejté né kété ¢éshtje.

16. Njé kriter tjetér qé pércaktohet nga nenet 131, pika 1, shkronja “f” dhe 134, pika 1, shkronja
“1”, t&¢ Kushtetutés, si dhe neni 71/a, pika 1, shkronja “a”, i ligjit nr. 8577/2000, ka t&é béjé me
shterimin e mjeteve juridike efektive. Shterimi 1 mjeteve pérbén parakusht qé duhet pérmbushur nga
kérkuesi, 1 cili para se t'i drejtohet Gjykatés duhet té vértetojé se i ka pérdorur té gjitha mijetet
juridike té njohura nga ligji dhe té mjaftueshme pér té rivendosur té drejtat e shkelura. Ky rregull
nénkupton jo vetém qé individi t'u jeté drejtuar t€ gjitha instancave té zakonshme, por edhe qé té
gjitha pretendimet qé ngre né kété Gjykaté t'i keté paraqitur mé paré né kéto instanca, té paktén né



substancé, duke respektuar kérkesat formale dhe afatet e parashikuara né ligjin procedural (sbzh
vendimet nr. 12, daté 9.3.2021; nr. 2, daté 11.2.2021; nr. 8, daté 19.3.2018 & Gpykatés Kushtetuese).

17. Né rastin konkret, kérkuesi ka pretenduar, ndér té tjera, cenimin e parimit t€ barazisé para
ligjit dhe mosdiskriminimit né drejtim té standardit t€ gjykimit brenda njé afati t€ arsyeshém, pasi né
krahasim me ¢éshtjet e tjera té shqyrtuara nga Gjykata e Larté né té njéjtén dité, ¢éshtja e tij éshté
shqyrtuar tej njé afati t€ arsyeshém. Gjykata vleréson té analizojé kété pretendim né drejtim té
standardit t€ gjykimit brenda njé afati té arsyeshém, té garantuar nga neni 42 i Kushtetutés. Gjykata
véren se kété standard kérkuesi e ka parashtruar drejtpérdrejt pérpara saj, pa shteruar paraprakisht
mjetet juridike efektive né dispozicion t€ tij, sipas neneve 399/1 — 399/12 t¢ KPC-sé. Né
jurisprudencén e saj Gjykata ka theksuar se, si rregull, shqyrtimi i kétyre lloj ¢éshtjeve dhe vlerésimi
pérfundimtar né lidhje me kohézgjatjen e arsyeshme té gjykimit duhet té béhet nga gjykatat e
zakonshme, sipas kompetencés qé parashikon KPC-ja, né pérputhje me parimin e subsidiaritetit. Né
analizé té kriterit t€ shterimit té mijeteve juridike, Gjykata ka pranuar se né parim mjetet e
parashikuara nga nenet 399/1 e vijues t€ KPC-sé jané efektive, ndérsa né praktiké efektivitet i tyre
duhet shqyrtuar nén dritén e rrethanave té ¢do rasti konkret (5hib vendimet nr. 3, daté 17.2.2022; nr. 2,
daté 17.2.2022 1¢ Gjykatés Kushtetuese). Pér rrjiedhoijé, né lidhje me kété pretendim Gjykata ¢mon se
kérkuesi nuk ka shteruar mjetet efektive né dispozicion, né kuptim té nenit 131, pika 1, shkronja “t”
t€ Kushtetutés dhe nenit 71/a, pika 1, shkronja “a”, t€ ligjit nr. 8577/2000.

18. Né vijim, Gjykata konstaton se objekt i ankimit kushtetues individual éshté vendimi nr. 00-
2021-1362, daté 16.9.2021 i Kolegjit Administrativ té Gjykatés sé¢ Larté, i cili ka pérmbyllur procesin
gjyqésor né té tria shkallét e gjyqésorit t€ zakonshém dhe pretendimet e tjera kérkuesi 1 ka ngritur, né
thelb, pérpara kétyre gjykatave. Né kéto kushte, Gjykata vleréson se ai nuk ka mjet tjetér juridik né
dispozicion pér mbrojtien e té drejtave té tij kushtetuese pérvec paraqitjes sé ankimit kushtetues
individual.

19. Né lidhje me legjitimimin ratione temporis, Gjykata véren se vendimi mé i fundit né kohé éshté
ai 1 Kolegjit Administrativ té¢ Gjykatés sé Larté i datés 16.9.2021, ndérsa ankimi kushtetues individual
éshté paragitur né datén 11.2.2022. Né lidhje me kété fakt, kérkuesi ka pretenduar se vendimi
gjyqésor 1 arsyetuar i éshté njoftuar né datén 11.10.2021, ndérsa subjekti i interesuar, Banka e
Shqipérisé, ka pretenduar se kérkesa éshté paraqitur jashté afatit 4-mujor té€ parashikuar nga neni
71/a, pika 1, shkronja “b”, i ligjit nr. 8577/2000.

20. Nga materialet e dosjes gjyqésore té administruar pér géllime té gjykimit kushtetues, Gjykata
konstaton se né zbatim té nenit 61, pika 2, té ligjit nr. 49/2012 dhe pikés 4 té vendimit nr. 131, daté
2.7.2021 “Pér publikimin e datave té gjykimeve dhe njoftimin e paléve” té zévendéskryetarit té
Gijykatés s€ Larté (urdbri nr. 131/2021), né datén 2.8.2021 sekretaria gjyqésore e Gjykatés sé Larté ka
njoftuar, pérmes shpalljes né fagen zyrtare té gjykatés, datén e shqyrtimit té ¢éshtjes sé kérkuesit, si
dhe pérbérjen e trupit gjykues. Po késhtu, né zbatim té pikés 5 t€ urdhrit nr. 131/2021, pér njoftimin
elektronik té akteve, né datén 11.10.2021 kérkuesit i éshté béré me dije vendimi i arsyetuar i Gjykatés
s¢ Larté né ményré elektronike nga sekretaria gjyqésore e késaj gjykate (shzh dosjen gjygésore nr. 1362,
daté 16.9.2021 & Gpykatés sé Larté, faget 7-9 dhe 22). Pér rrjedhojé, né kushtet kur pretendimet e
kérkuesit lidhen edhe me arsyetimin e vendimit t€ Gjykatés sé Larté, Gjykata vleréson se kérkesa
éshté paragitur brenda afatit 4-mujor té pércaktuar nga neni 71/a, pika 1, shkronja “b”, i ligjit nr.
8577/2000.

21. Pér sa i takon legjitimimit ratione materiae, kérkuesi ka parashtruar njé séré pretendimesh, si
cenimin e sé drejtés pér t'u gjykuar nga njé gjykaté e caktuar me ligj, sé drejtés sé aksesit, s¢ drejtés
pér t'u gjykuar nga njé gjykaté e paanshme, sé drejtés pér t'u dégjuar, parimit té barazisé sé arméve,
standardit t€ arsyetimit t€ vendimit, si dhe sé drejtés pér t'u njohur me té dhénat personale. Po
késhtu, ai ka pretenduar se éshté zbatuar keq ligji, pér shkak té ményrés sé hartimit t¢ memos nga
Zyra e Pérputhshmérisé, se kundérrekursi nuk rezulton i dokumentuar né listén e akteve té
administruara né dosje ose ti jeté dorézuar relatorit té ¢éshtjes e anétaréve té tjeré té trupit gjykues,



si dhe se nuk jané zbatuar normat tekniko-profesionale dhe metodologjia e shérbimit arkivor né
evidentimin e dosjes gjyqésore pér ¢éshtjen e tij (shih paragrafér 11.1.-11.9 t¢ vendimit).

22. Sipas subjektit t€ interesuar, Bankés sé Shqipérisé, Banka NBG Albania sh.a. éshté bleré dhe
pérthithur nga Banka Amerikane e Investimeve sh.a., kérkuesi e ka shlyer krediné ndaj asaj banke
dhe detyrimi éshté mbyllur qé prej 9 vjetésh. Né kéto kushte, ajo nuk mund té ushtrojé mé asnjé
kompetencé mbikéqyrése, pér rrjedhojé kérkesa e kérkuesit e ka humbur objektin e saj. Pér mé tepér,
Banka e Shqipérisé e ka luajtur rolin e saj mbikéqyrés, pavarésisht se konkluzionet nuk kénaqin
interesat e kérkuesit.

23. Gjykata vleréson se pér sa kohé qé procesi 1 themelit té céshtjes ka té béjé me
veprimet/mosveprimet administrative t€¢ Bankés sé Shqipérisé, pér ndérhyrje pérmes veprimeve
rregullatore, si dhe procesin administrativ té€ zhvilluar prej saj, té cilin kérkuesi e ka kundérshtuar né
gjykaté, pretendimet e subjektit té interesuar lidhur me humbjen e objektit té ¢éshtjes jané té
pabazuara.

24. Po késhtu, Gjykata véren se pretendimi i zbatimit keq té ligjit, pér shkak t&¢ ményrés sé
hartimit t&¢ memos nga Zyra e Pérputhshmérisé, ka té€ béjé me ¢éshtje té interpretimit té ligjit dhe, si i
tillé, nuk pérbén juridiksion kushtetues. Ndérsa, pér pretendimin se kundérrekursi nuk rezulton i
dokumentuar né listén e akteve té administruara né dosje ose t’i jeté dorézuar relatorit té ¢éshtjes e
anétaréve té tjeré t€ trupit gjykues, Gjykata ¢mon se argumentet e parashtruara jané té
pamjaftueshme pér t€ mbéshtetur pretendimin e cenimit té sé drejtés pér proces té rregullt ligjor. Pér
mé tepér, pretendimet pér cenimin e sé drejtés sé aksesit, sé drejtés pér t'u gjykuar nga njé gjykaté e
paanshme, si dhe sé drejtés pér t'u dégjuar, si rrjedhojé e moszbatimit nga Gjykata e Larté té
normave tekniko-profesionale dhe metodologjisé sé shérbimit arkivor né evidentimin e dosjes
gjyqésore pér ¢éshtjen e tij, mungesés sé té dhénave nése relacioni i gjyqtarit pér shqyrtimin paraprak
té ¢éshtjes 1 éshté shpérndaré gjyqtaréve té tjeré té Kolegjit Administrativ té asaj gjykate, prezumimit
se ¢éshtja éshté shqyrtuar né njé hapésiré kohore prej 10 minutash dhe moscitimin né vendimin e
Gjykatés sé Larté t€ vendimmarrjeve konkrete té saj, Gjykata vleréson se nuk jané ngritur né nivel
kushtetues, pér rrjedhojé nuk do té ndalet né shqyrtimin e tyre.

25. Lidhur me cenimin e sé€ drejtés pér t'u gjykuar nga njé gjykaté e caktuar me ligj, pér shkak té
moshedhjes sé shortit té ri nga Gjykata e Larté dhe té standardit té arsyetimit t€ vendimit té késaj
gjykate, Gjykata véren se kéto pretendime jané té tilla q¢ béjné pjesé né juridiksionin kushtetues, pér
rrjedhojé do t'i shqyrtojé né vijim. Po ashtu, ajo thekson se pretendimet e kérkuesit pér cenimin e sé
drejtés pér t'u njohur me t€ dhénat personale, pér shkak se Banka e Shqipérisé nuk e ka informuar
pér t€ dhénat e rezultuara ndaj tij né pérfundim té procesit té mbikéqyrjes, si dhe té parimit té
barazisé sé arméve, pér shkak se Kolegji Administrativ i Gjykatés sé Larté nuk ka marré parasysh
shtesén e rekursit té tij, né zbatim t€ parimit wra novit curia do t1i analizojé né kéndvéshtrim té
standardit t€ arsyetimit t€ vendimit.

B. Peér themelin e pretendimeve

B.1 Pér pretendimin e cenimit 1€ s¢ drejtés pér t'u gjykuar nga njé gjykaté e caktuar me lig/

26. Kérkuesi ka pretenduar se duke arsyetuar pér ligjshmériné e ekzekutimit té kontratés sé
kredisé, gjykatat jané shprehur edhe pér té drejtén subjektive té pronésisé, e cila éshté né
kompetencé té gjykatave civile. Po sipas tij, nga aktet e dosjes gjyqésore té Gijykatés sé¢ Larté nuk
rezultojné procedurat e shortit pér caktimin e trupit gjykues, né zbatim t€ vendimit nr. 47/2021 té
késhillit té késaj gjykate, ¢ka pérbén njé garanci procedurale t€ munguar. Pér mé tepér, vendimi nr.
47/2021 e kishte humbur fuqiné me emérimin e dy gjyqtaréve t€ rinj dhe, pér rrjedhojé, nuk sillte
pasoja juridike.

27. Subjekti i interesuar, Banka e Shqipérisé€, ka pretenduar se né kundérshtim me sa pretendon
kérkuesi, ligji nr. 49/2012 dhe KPC-ja nuk pérmbajné pércaktime né lidhje me shortin. Pretendimet
e tij kané té béjné me mospérputhjen e akteve t€ brendshme té Gjykatés sé Larté me ligjin nr.
9154/2003 dhe aktet e tjera nénligjore, cka nuk pérbén shkelje kushtetuese.



28. Gjykata ka vlerésuar se njé nga elementet e procesit té rregullt ligjor, sipas nenit 42 té
Kushtetutés dhe nenit 6 t¢ KEDN]J-sé, éshté edhe shqyrtimi i ¢éshtjes nga njé “gykaté e caktuar me
lig”’. Ky element karakterizohet, né sensin material, nga funksioni 1 saj gjyqésor, qé ka té béjé me
zgjidhjen e ¢éshtjeve nga organe t€ ngarkuara me ligj pér t€ dhéné drejtési. Pérvec kétij kushti, kéto
organe duhet té shqyrtojné dhe té vendosin pér ¢éshtje qé jané né kompetencé té tyre gjaté njé
procesi té zhvilluar mbi njé proceduré ligjérisht té pércaktuar dhe né pajtim me rendin juridik. E
drejta e ¢do pale pér t'u dégjuar né seancé pérpara njé gjykate kompetente dhe té caktuar me lig
nénkupton qé gjykata té keté juridiksion pér t€ gjykuar ¢éshtjen dhe qé kompetenca pér té vendosur
pér té t1 jeté njohur népérmjet ligjit. Kété parim Gjykata e ka paré té lidhur ngushté edhe me
pérbérjen e trupit gjykues té ngarkuar pér shqyrtimin e ¢do ¢éshtjeje konkrete (shib vendimet nr. 12,
daté 9.3.2021; nr. 69, daté¢ 17.11.2015 ¢ Gyykatés Kushtetuese).

29. Gijykata véren se kompetenca dhe juridiksioni i Gjykatés sé Larté né shqyrtimin e ¢éshtjes sé
kérkuesit jané parashikuar né nenin 141 té Kushtetutés, ligjin nr. 49/2012 dhe ligjin nr. 98/2016,
daté 6.10.2016 “Pér organizimin e pushtetit gjyqésor né Republikén e Shqipérisé”, té ndryshuar (/g
nr. 98/2016). Vendimi nt. 47/2021 1 Késhillit t€ Gjykatés sé Larté éshté bazuar né pikat 2 e 3 t€ nenit
23 dhe shkronjén “¢” t€ nenit 38 té ligjit nr. 98/2016, qé parashikojné krijimin né ¢do gjykaté té
seksioneve dhe trupave gjykues, sipas rregullave té parashikuara né ligjin procedural, si dhe caktimin
né to té gjyqtaréve, duke marré parasysh pérvojén profesionale dhe fushén e tyre té interesit.

30. Né pérgjigje té informacionit té€ kérkuar nga Gjykata pér pretendimet e kérkuesit né lidhje me
formimin e trupit gjykues qé ka shqyrtuar ¢éshtjen e tij, Gjykata e Larté ka béré me dije se ajo ka
rifilluar funksionimin e saj né mars té vitit 2020, pas emérimit té 3 gjyqtaréve, té cilét me vendimin
nr. 2, daté 9.4.2020 té késhillit té késaj gjykate jané caktuar né pérbérje té njé prej trupave gjykues té
saj. Pérbérja e trupave gjykues éshté riformatuar me vendimin nr. 47/2021 ¢ Késhillit t&¢ Gjykatés sé
Larté me emérimin e 4 gjyqtaréve té rinj dhe né vijim éshté riformatuar pérséri me vendimin nr. 50,
daté 17.9.2021 (vendini nr. 56/2021) me emérimin e 2 gjyqtaréve té tjeré né muajt korrik dhe shtator
té vitit 2021. Po sipas Gjykatés sé Larté, pika 9 e vendimit nr. 56/2021 parashikon se ¢éshtjet pér té
cilat jané caktuar datat e shqyrtimit dhe pérbérja e trupit gjykues né dhomé késhillimi ose né seancé
gjyqésore pérfundohen nga trupi gjykues i krijuar para hyrjes né fuqi té kétij vendimi. Planifikimi i
shqyrtimit té ¢éshtjes sé kérkuesit éshté béré né datén 2.8.2021, ndérsa vendimi pér ¢éshtjen e tjj
éshté¢ marré né datén 16.9.2021. Pér rrjedhojé, pretendimi i kérkuesit se vendimi nr. 47/2021 i
Késhillit té¢ Gjykatés sé Larté kishte humbur fuqiné ditén e gjykimit té ¢éshtjes sé kérkuesit, éshté 1
pabazuar, pasi ky vendim ka sjellé efekte deri né datén 17.9.2021, kur éshté miratuar vendimi nr.
56/2021.

31. Pér sa mé lart, né vlerésim té dispozitave kushtetuese, ligjore dhe nénligjore, Gjykata véren se
né rastin né shqyrtim trupi gjykues éshté caktuar né pérputhje me kéto dispozita dhe se emérimi i
gjyqtaréve té rinj nuk pérbén shkak pér ndryshimin e trupit gjykues.

32. Po késhtu, Gjykata konstaton se né ankimin kushtetues individual kérkuesi ka kundérshtuar
vendimin e Kolegjit Administrativ t€ Gjykatés sé Larté, ndérsa né pérmbajtje t€ argumenteve t€ tij ka
pretenduar edhe se Gjykata Administrative e Apelit éshté shprehur pér t€ drejtén e pronésisé,
ndérkohé qé ¢éshtja éshté e natyrés administrative, duke tejkaluar kompetencat administrative dhe
duke arsyetuar mbi llojin e kredisé dhe ekzekutimin e saj, qé 1 pérket gjykatave civile. Né lidhje me
kété pretendim Gjykata véren se kontrata e kredisé éshté analizuar nga Gjykata Administrative e
Apelit vetém pér nevoja té gjykimit té ¢éshtjes dhe se objekt i gjykimit dhe vlerésimit té saj ka qené
kérkesa e kérkuesit pér marrjen e masave mbikéqyrése dhe veprimeve inspektuese nga Banka e
Shqipérisé ndaj ish-Bankés Kombétare té Greqisé né lidhje me kontratén e kredisé qé ai dhe L.Z.
kané nénshkruar me até banké. Né arsyetimin e vendimit nuk rezulton qé Gjykata Administrative e
Apelit té keté tejkaluar kompetencat e saj administrative, edhe pse né dukje éshté marré né analizé
céshtja e kredisé (shib vendimin nr. 11, daté 17.7.2014 t& Gpykatés Administrative t¢ Apelit, faget §-9,
paragrafét 9.3-9.8), por kjo ka gené e nevojshme né funksion edhe té pretendimeve té kérkuesit para



késaj gjykate. Pér mé tepér, vendimi i Gjykatés Administrative té€ Apelit nuk e pengon kérkuesin t'u
drejtohet gjykatave civile né lidhje me pretendimet e tij me natyré civile pér kontratén e kredisé.

33. Pér rrjedhojé, Gjykata véren se pretendimi i kérkuesit pér cenimin e parimit té€ gjykatés sé
caktuar me ligj éshté 1 pabazuar.

B.2 Pér pretendimin e cenimit 1€ standardit 1€ arsyetimit 1¢ vendinit

34. Kérkuesi ka pretenduar se Gjykata e Larté nuk ka arsyetuar pér bazueshmériné né ligj té
géndrimeve t€ Gjykatés Administrative té€ Apelit, cka bén qé pjesét e vendimit té saj t€ mos jené né
harmoni me njéra-tjetrén nga ana formale. Ajo nuk ka pérfshiré né vendim nene té cilat té drejtén e
reduktimit té kostove té kredisé e njohin si pér krediné konsumatore, ashtu edhe pér krediné
hipotekare pér individin, cka pérbén ¢éshtje té vlerésimit té ligjit dhe jo rivlerésim té fakteve. Po
késhtu, Gjykata e Larté nuk u ka dhéné pérgjigje pretendimeve té tij se Gjykata Administrative e
Apelit ka keqzbatuar kuadrin ligjor né fuqi, pasi ka ngatérruar subjektet té cilave u drejtohet neni 91 i
ligjit nr. 9662/2000, si dhe nuk ka respektuar t€ drejtén pér informim sipas vendimit nr. 42, daté
27.6.2012 té¢ Késhillit Mbikéqyrés té Bankés sé Shqipérisé “Pér miratimin e rregullores pér
transparencén dhe konfidencialitetin né Bankén e Shqipérisé”, Kodin e Procedurave Administrative
dhe ligjin nr. 8503, daté 30.6.1999 “Pér t€ drejtén e informimit pér dokumentet zyrtare”, né fuqi né
até¢ kohé, duke mos respektuar né kété ményré as hierarkiné e zbatimit té normave. Ndérkohé,
Gjykata e Larté nuk ka interpretuar as literalisht nenin 91 t€ ligjit nr. 9662/2006 né drejtim t&
subjekteve qé u drejtohet, kufizimeve qé vendos né lidhje me informacionin e kérkuar, si dhe
subjekteve pérfituese té informacionit. Pér rrjedhojé, proceduralisht Gjykata e Larté nuk ka ushtruar
funksionin e saj ligjor rishikues. Vendimi éshté kontradiktor, jologjik dhe nuk pérmban referenca
ligiore dhe jurisprudenciale. Mungesa e arsyetimit té vendimit gjyqésor ka cenuar edhe parimin e
sigurisé juridike.

35. Subjekti 1 interesuar, Banka e Shqipérisé, ka pretenduar se pretendimi i kérkuesit pér cenimin
e standardit té arsyetimit t€ vendimit €shté i pabazuar, pasi né pikat 8, 9 dhe 10 té vendimit Gjykata e
Larté i ka dhéné pérgjigje pér shkaqet e mospranimit té rekursit.

36. Né jurisprudencén e saj Gjykata ka theksuar se e drejta pér njé proces té rregullt ligjor
pérfshin edhe té drejtén pér té pasur njé vendim gjyqgésor té arsyetuar, g€ i garantohet individit nga
nenet 42 dhe 142, pika 1, t¢ Kushtetutés. Arsyetimi i vendimeve éshté element thelbésor i njé
vendimi té drejté. Funksioni i njé vendimi té arsyetuar €shté t’u tregojé paléve qé ato jané dégjuar, si
dhe u jep mundésiné atyre ta kundérshtojné até (shib vendimin nr. 10, daté 4.3.2021 & Gjykatés
Kushtetuese). Vendimi gjyqésor né ¢do rast duhet t€ jeté logjik, 1 rregullt né formé dhe i qarté né
pérmbajtje. Né térésiné e tij ai duhet konsideruar si njé unitet, né té cilin pjesét pérbérése jané té
lidhura ngushtésisht mes tyre (shih vendimet nr. 2, daté 11.2.2021; nr. 3, daté 20.1.2017 té Gyykatés
Kushtetuese).

37. Gjykata ka theksuar se nuk éshté detyré e saj t€ analizojé provat dhe faktet ku éshté bazuar
gjykata e juridiksionit té zakonshém pér zgjidhjen e ¢éshtjes sé themelit. Kjo mbetet detyré
funksionale e gjykatave t€ juridiksionit té zakonshém. Né aspektin e kontrollit kushtetues Gjykata
verifikon nése arsyetimi i vendimit gjyqésor 1 ka plotésuar ose jo kriteret e pércaktuara mé sipér, té
cilat garantojné té drejtén pér t€ pasur njé vendim gjyqésor té arsyetuar. Né vlerésimin e Gjykatés
nuk mjafton qé arsyetimi té jeté formalisht 1 pranishém né kuptimin grafik dhe strukturor, pasi kjo
do ta bénte até thjesht fiktiv. Arsyetimi duhet domosdoshmérisht té plotésojé kriteret minimale
ligiore té pércaktuara dhe té mos keté t€ meta té tilla serioze qé cenojné standardin e vendimit
gjyqésor t€ arsyetuar (shib vendimet nr. 63, daté 23.9.2015; nr. 55, daté 18.12.2012 ¢ Gjykatés Kushtetuese).

38. Nga ana tjetér, sipas Gjykatés, kontrolli i respektimit té standardeve kushtetuese pér njé
proces té rregullt ligior éshté funksion edhe i gjykatave té zakonshme, pér mé tepér i Gjykatés sé
Larté (shib vendimin nr. 6, daté 16.2.2021 t¢ Gjykatés Kushtetuese). Kur né rekurs jané ngritur pretendime
t€ natyrés kushtetuese, Gjykata e Larté, bazuar né natyrén e gjykimit kushtetues té kérkesave
individuale, si dhe né parimin e subsidiaritetit q¢ udhéheq raportet ndérmjet juridiksionit kushtetues



dhe juridiksionit té gjykatave té zakonshme, duhet té investohet né ekzaminimin e tyre dhe té mbajé
njé qéndrim té shprehur lidhur me to (shib vendimin nr. 11, daté 16.4.2018 t¢ Gjykatés Kushtetuese).

39. Nga materialet e dosjes gjyqésore Gjykata konstaton se né datén 18.8.2014 kérkuesi ka
paraqitur rekurs ndaj vendimit nr. 11, daté 17.7.2014 té Gjykatés Administrative t€ Apelit (shih dosjen
gyqésore nr. 11/ 1, daté 4.9.2014 t& Gyykatés Administrative t¢ Apelit, faget 1-7), ndérsa né datén 29.9.2014
subjekti i interesuar ka paraqitur kundérrekurs, pér té cilin kérkuesi ka marré dijeni né datén
6.10.2014. Sekretaria gjyqésore e Gjykatés sé Larté né datén 2.8.2021 ka njoftuar né faqen zyrtare se
rekursi i kérkuesit do té shqyrtohet né datén 16.9.2021 (5hib paragrafin 20 t¢ vendimit), ndérkohé
kérkuesi ka paraqitur shtesé rekursi né datén 31.8.2021, qé éshté regjistruar né Gjykatén e Larté me
nr. 2801 prot. (shib shkresén e Gjykatés sé¢ Larté dhe materialet bashkélidbur saj t¢ ndodhura né dosjen gjyqésore
nr. 1369 vendimi, daté 16.9.2021 & Gjykatés sé Larté).

40. Né rekurs kérkuesi ka pretenduar cenimin e parimit t€ paanshmérisé nga Gjykata
Administrative e Apelit pér shkak se, sipas tij, kjo gjykaté e ka formuar bindjen e saj pér ¢éshtjen
bazuar né prapésimet e paditésit, duke anashkaluar parashikimet ligjore, konkretisht nenin 16 té
KPC-sé (shih dosjen gjygésore nr. 11/1, daté 4.9.2014 t¢ Gjykatés Adpinistrative té Apelit, fagja 3). Ky
pretendim i tij éshté pasqyruar edhe né vendimin e Gjykatés sé Larté (shih vendimin nr. 00-2021-1362,
daté 16.9.2021 té Kolegjit Administrativ t¢ Gpykatés sé Larté, fagja 2, pika 6). Ndérkohé, Gjykata véren se
né shtesén e rekursit kérkuesi ka parashtruar si argument t€ ri pér paanshmériné e Gjykatés
Administrative t€ Apelit se trupi gjykues i asaj gjykate éshté caktuar me short manual, né
kundérshtim me nenin 1 té vendimit nr. 238/1/a, daté 24.12.2008 té ish-Késhillit té Larté té
Drejtésisé, té ndryshuar (shih shtesén e rekursit bashkélidhur dosjes gjygésore nr. 1369 vendimi, daté 16.9.2021
t¢ Gjykatés sé Larté, fagja 12).

41. Né vendimin e tij Kolegji Administrativ i Gjykatés sé Larté, né dhomé késhillimi, ka
vendosur mospranimin e rekursit té paragitur nga kérkuesi, me argumentin se nuk pérmban shkaqe
nga ato g€ parashikon neni 472 1 KPC-sé, duke arsyetuar, ndér té tjera: “70. Kolegji vieréson se gjykatat e
Jaktit i kané dhéné pérgigie 1¢ argumentuar pretendimeve té palés rekursuese pér sa u pérket shkeljeve ligiore. Kéto
géndrime bazoben edhe né jurisprudencen e konsolidunar t¢ Kolegjit Civil dbe Kolegjit Administrativ t¢ Gjykatés sé
Larté. Nga ana tjetér, Kolegji sjell né vémendje se pjesa e pretendimeve né rekurs qé ngre ¢éshtje té vlerésimit té provave
del jashté juridiksionit rishikues dbe ekskinzivisht ligjor té Gjykatés sé Larté.”.

42. Né referim té materialeve t€ dosjes gjyqésore, Gjykata véren se sipas vendimit té kancelarit té
Gjykatés Administrative té Apelit “Kalim praktike ¢éshtjeje gjyqésore”, shorti pér shqyrtimin e
céshtjes sé kérkuesit nga ajo gjykaté éshté caktuar né ményré manuale (shih dosjen gygésore nr. 11
vendimi, daté 17.7.2014 1¢ Gjykatés Administrative 1& Apelit, fagja 1), proceduré pér té cilén kérkuesi ka
ngritur pretendime me natyré kushtetuese né shtesén e rekursit, né drejtim té€ parimit té gjykatés sé
caktuar me ligj. Po késhtu, Gjykata véren se si nga piképamja formale, ashtu edhe nga piképamja
substanciale, ky pretendim i kérkuesit nuk ka gjetur pasqyrim dhe pérgjigie né vendimin e Gjykatés
s¢ Larté pér ¢éshtjen.

43. Né analizé t€ sa mé lart, Gjykata mban parasysh edhe pérmbajtjen e nenit 59, pika 4, té ligjit
nr. 49/2012, i cili parashikon se kundérrekursi, sé bashku me dokumentet bashkélidhur, i
komunikohet palés qé ka béré rekurs, e cila brenda 7 ditéve ka té drejté té€ paraqesé né gjykaté
argumente pér arsyet e parashtruara né kundérrekursin e depozituar, pa shtuar shkaqe té reja.
Megjithaté, né zbatim té standardit té arsyetimit t€ vendimit, né kushtet kur procedura e shqyrtimit té
rekursit éshté béré né dhomé késhillimi pa pjesémartjen e paléve, ajo vleréson se paragitja nga
kérkuesi e shtesés sé rekursit né datén 31.8.2021, duhej té ishte evidentuar né vendimin e Gjykatés sé
Larté pér c¢éshtjen, edhe nése né pérfundim nga kjo gjykaté do té konkludohej se shtesa ishte
paragitur né kundérshtim me legjislacionin né fuqi. Nga ana tjetér, nése Kolegji Administrativ i
Gjykatés sé Larté do té vlerésonte si té ligjshme paraqgitjen e shtesés, pretendimi 1 kérkuesit pér
cenimin e parimit té gjykatés sé caktuar me ligj, si rrjedhojé e shortimit manual té trupit gjykues té
Gjykatés Administrative té Apelit, duhet té gjente pasqyrim dhe ti jepej pérgjigje né vendim si
pretendim 1 natyrés kushtetuese. Duke mos vepruar né kété ményré, arsyetimi i vendimit t€ Gjykatés



s¢ Larté nuk ka pérmbushur njé ndér funksionet e tij, konkretisht té drejtén e individit pér t’u
dégjuar pér té gjitha pretendimet e ngritura.

44. Gjykata véren, gjithashtu, se si né rekurs, ashtu edhe né shtesén e tij kérkuesi ka ngritur
pretendime edhe pér sa i pérket zbatimit té ligjit material nga gjykatat e juridiksionit t€ zakonshém,
konkretisht nenit 91 t€ ligjit nr. 9662/2006, qé pércakton detyrimin e Bankés sé Shqipérisé pér
ruajtjen e sekretit profesional, ¢ka, sipas tij, i ka cenuar té drejtén pér t'u njohur me té dhénat e
grumbulluara ndaj tij gjaté procesit t€ mbikéqyrjes sé ushtruar nga Banka e Shqipérisé ndaj bankés
NBG Albania.

45. Gijykata rithekson se interpretimi i ligjit, duke pércaktuar pérmbajtjen e tij, €shté atribut 1
organeve ¢ e zbatojné até dhe, nisur nga ky parim, sqarimi i kuptimit ose interpretimi 1 ¢do
dispozite ligjore té zbatueshme gjaté shqyrtimit té njé ¢éshtjeje té€ caktuar éshté né kompetencé té
gjykatave té sistemit t€ zakonshém gjyqésor (shib vendimet nr. 2 daté 11.2.2021; nr. 1, daté 20.1.2012 t¢
Gpykatés Kushtetuese). Po né kété drejtim, bazuar né parimin e subsidiaritetit, interpretimi 1 ligjit
material ose procedural éshté, sé pari, detyré e Gjykatés sé Larté, né ményré qé mé pas kontrolli
kushtetues té rezultojé efektiv, edhe pér rastet kur ky interpretim ka cenuar standardet ose parimet
kushtetuese. Gjykata ka theksuar se kur gjykatat e juridiksionit té zakonshém, pérmes interpretimit
dhe zbatimit té ligjit né njé ¢éshtje konkrete cenojné parimet, standardet ose té drejtat kushtetuese,
atéheré interpretimi i ligjit i nénshtrohet kontrollit kushtetues. Né kéto raste, Gjykata bén njé
vlerésim t€ natyrés kushtetuese, té dallueshém nga ai 1 gjykatave té juridiksionit té zakonshém (shib
vendimet nr. 3, daté 23.2.2016; nr. 62, daté 23.9.2015 t¢ Gpykatés Kushtetuese). Pér rrjedhojé, né rastin
konkret, géndrimi i gjykatave t€ zakonshme pér interpretimin e nenit 91 té ligjit nr. 9662/20016,
nése éshté pikérisht ky interpretim i tyre mbi ligjin, i cili ka sjellé pasoja antikushtetuese pér té drejtat
e kérkuesit né drejtim t€é cenimit t€ s€ drejtés pér informim pér té dhénat e mbledhura pér té, do té
ndihmonte edhe gjykimin kushtetues.

46. Né véshtrim té késaj analize, Gjykata véren se edhe pse pretendimi i kérkuesit pér keqzbatim
té ligjit material nga Gjykata Administrative e Apelit, konkretisht t€ nenit 91 t€ ligjit nr. 9662/2006,
né drejtim té sé drejtés pér t'u njohur me t€ dhénat personale, e garantuar nga neni 35, pika 3, i
Kushtetutés, ka gjetur pasqyrim né vendimin e Kolegjit Administrativ té¢ Gjykatés sé Larté (shib
vendimin nr. 00-2021-1362, daté 16.9.2021, fagja 3, pika 6, paragrafi i fundit), analiza e pretendimeve té tij
dhe vlerésimi i Gjykatés sé Larté pér té, sa 1 pérket faktit se si duhej kuptuar dhe interpretuar ky nen
i ligjit nr. 9662/2006 (shib vendimin nr. 00-2021-1362, daté 16.9.2021, fagja 4, pika 10), nuk plotésojné
standardin minimal té arsyetimit.

47. Nga sa mé sipér, Gjykata véren se mungesa e njé vendimi té arsyetuar nga Gjykata e Larté pér
shkaqget e lartpérmendura ka véné né dyshim té drejtén e kérkuesit pér t'u dégjuar pér té gjitha
pretendimet e tij. Né vlerésim té Gijykatés, éshté detyré e Gjykatés sé Larté qé, si gjykaté ligji, té
arsyetojé, qofté edhe minimalisht, né rastet kur pretendimet e ngritura né rekurs kané té béjné me
interpretimin e ligjit, vecanérisht kur interpretimi i ligjit lidhet me té drejta kushtetuese substanciale
té individit. Pér mé tepér, né rastin konkret, thelbi i procesit té€ zhvilluar né Gjykatén Administrative
té Apelit ka gené e drejta kushtetuese pér informim dhe njohja e kérkuesit me té dhénat e mbledhura
rreth tij.

48. Né pérfundim, Gjykata ¢mon se né rastin konkret éshté cenuar e drejta pér njé proces té
rregullt ligjor, e garantuar nga neni 42 i Kushtetutés, né drejtim té standardit té arsyetimit té
vendimit.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“£” dhe 134, pika 1, shkronja “1”, t¢ Kushtetutés, si dhe neneve 72 e vijues té ligjit nr. 8577, daté
10.2.2000 “Pér organizimin dhe funksionimin e Gjykatés Kushtetuese té Republikés sé Shqipérisé”,
té ndryshuar, njézéri,



VENDOSI:

1. Pranimin e kérkesés.

2. Shfuqizimin e vendimit nr. 00-2021-1362, daté 16.9.2021 té Kolegjit Administrativ té Gjykatés
s€ Larté, si té€ papajtueshém me Kushtetutén e Republikés sé Shqipérisé.

3. Dérgimin e ¢éshtjes pér rishqyrtim né Kolegjin Administrativ t€ Gjykatés sé¢ Larté.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 7.7.2022

Shpallur mé 29.7.2022

Anétaré: Fiona Papajorgji, Marsida Xhaferllari, Sonila Bejtja, Altin Binaj, Elsa Toska, Sandér Beci



